
этилган. 



3 

 

КИРИШ 

 

 5150700 – Чолғу ижрочилиги (анъанавий чолғулар) бакалавриат таълим 

йўналиши – маданият ва санъат соҳасидаги йўналиш бўлиб, у анъанавий 

мусиқа санъати жанрларини ўзбек миллий чолғуларида амалий ижро этиш 

билан боғлиқ ижодий фаолиятни шакллантиришга ва ундан оқилона 

фойдаланишга, соҳа истиқболини белгилашга, касбий кўникма, мутасаддилик 

қобилиятига йўналтирилган инсон фаолиятининг воситалари, усуллари, 

методлари ва услубларининг мажмуасини қамраб олади.  

Таълим йўналиши негизидаги мутахассисликнинг вазифаси - талабалар 

билимларини чуқурлаштириш ва анъанавий мусиқа санъати жанрларини ўзбек 

миллий чолғуларида амалий ижро этиш билан боғлиқ ижодий фаолиятни 

шакллантиришга ва ундан оқилона фойдаланишга, соҳа истиқболини 

белгилашга, касбий кўникма, мутасаддилик қобилиятига йўналтирилган инсон 

фаолиятининг воситалари, усуллари, методлари ва услубларини кенг тарғиб 

этиш орқали ижодий масалаларни ечиш, бадиий ечимларни ноталар ва оҳанглар 

ёрдамида тасвирлаш бўйича ҳамда илғор педагогик технологиялардан 

фойдаланган ҳолда билимларини ошириш ва кўникма ҳосил қилишдан 

иборатдир. 

 5А150702   -  Чолғу ижрочилиги (анъанавий чолғулар) магистратура 

мутахассислигига кирувчилар учун 5150700 – Чолғу ижрочилиги (анъанавий 

чолғулар) таълим йўналиши негизидаги  5А150702   -  Чолғу ижрочилиги 

(анъанавий чолғулар) магистратура мутахассислигига кирувчи талабалар учун 

таълим йўналиши ўқув режасига асосан 3 та ихтисослик фанлари: “Анъанавий 

чолғулар”, “Чолғу ансамбли маҳорати”, “Анъанавий ижрочилик тарихи” бўйича 

тест саволлари шакллантирилган. Бу фанлар ўз негизида қамраб олган 

маълумотлар қуйида батафсил келтирилган.  

 

АНЪАНАВИЙ ЧОЛҒУЛАР фани бўйича: 

Анъанавий чолғулар мутахассисларига қўйиладиган асосий талаблар.  

Чолғу мусиқасини, ўзбек бастакорлик ижодига хос катта ва кичик 

шакллардаги турли жанрлардаги мусиқий асарларни якка ижрочилик 

қоидаларини юқори даражада бажариш; чолғуда юксак ижрочилик маҳоратини 

мукаммал ва чуқур ўзлаштириш. 

Шашмақом, Тошкент-Фарғона ва Хоразм мақомлари, мумтоз асарлар; 

анъанавий мусиқа санъати ривожининг тарихий босқичлари, унинг халқ касбий 

мероси ва ижоди билан боғлиқлиги; анъанавий чолғу ижрочиси – ижодий шахс 

шаклланишига педагогик таъсир кўрсатувчи йўналишлар, шакллар ва усуллар 

ҳақида тасаввурга эга бўлиш; чолғу созлари бўйича ўз ижро услубига эга 

бўлган устозлар ижроларини; мақом ижрочилик услубларини, нота матни 

ёзувларини, мураккаб усулларни билиши ва улардан фойдалана олиш; чолғу 

созини ўзлаштириш, оддийдан мураккабга қадар мусиқий асарларни нота матни 

бўйича эркин ўқий олиш; турли таркибдаги ансамбллар билан ишлаш; 

Шашмақом чолғу ва ашула йўлларидаги туркумли асарларни моҳирона ижро 

эта олиш; Шашмақом чолғу ва ашула йўлларидаги туркумли асарларни 

анъанавий ижрочиликка хос безакларда ижро этиш кўникмаларига эга бўлиш. 

 

 

ЧОЛҒУ АНСАМБЛИ МАҲОРАТИ фани бўйича: 

Чолғу ансамбли маҳорати бўйича амалий кўникмаларни шакллантириш 

учун қўйиладиган талаблар.  

Кириш. Катта ва кичик шакллардаги мусиқий асарларни жамоавий 

ижрочилик қоидаларини уйғунлаштирган ҳолда юқори даражада бажариш; 

чолғуда юксак ижрочилик техника санъатини мукаммал ва чуқур ўзлаштириш.  

Ансамбл ижрочилигига хос ўзбек халқ мусиқаси; чолғуларнинг техник ва 

ифода имкониятлари; ансамбл ва яккахон иштирокчиларнинг бадиий ва техник 

имкониятлари, овоз регистрлари хусусиятлари, чолғулар регистрлари, уларнинг 

тесситураси ва диапазони, хонандалар, режиссёрлар билаш ишлаш услубиёти; 

чолғу ижрочилиги ва унда ижрочилик педагогикаси тарихи, чолғу 

ижрочилигини ўқитиш услубиёти, ижрочилик санъати ва мусиқий таълим 

соҳаларидаги замонавий ютуқлар; ансамблларининг турли таркиблари, ансамбл 

ижрочилиги; ансамбл учун ёзилган асарлар ҳақида тасаввурга эга бўлиш. 

 

 

АНЪАНАВИЙ ИЖРОЧИЛИК ТАРИХИ фани бўйича:  

Анъанавий ижрочилик тарихни билишга қўйиладиган талаблар.  

ХХ - ХХI аср санъат усталарининг ижро услублари; анъанавий ижрочилик 

йўналишининг тараққиётида “устоз-шогирд” тамойили; турли мусиқий 

танловларнинг анъанавий ижрочиликдаги ўрни; минтақавий (Хоразм, Фарғона-

Тошкент, Бухоро-Самарқанд, Қашқадарё ва Сурхандарё) ижрочилик 

мактаблари, уларнинг ўзаро таъсири  ҳақида тасаввурга эга бўлиш; анъанавий 

ижрочиликнинг минтақавий (Хоразм, Фарғона-Тошкент, Бухоро-Самарқанд, 

Қашқадарё ва Сурхандарё) йўлларида куйлаш; замонавий санъат усталарининг 

ижрочилик йўлларини билиш ва улардан фойдалана олиш; мусиқий меросни 

анъанавий ижрочилик тамойилларига кўра талқин қилиш кўникмаларига эга 

бўлиш. 

